
Mädd- da meäʹcctäällministeria tuʹmmstõk 
rääʹjtemvuuʹdest, koon vuâđđeet kuõʹli Gyrodactylus salaris -njuämmʼmõõžž leävvnummuž 

cõggâm diõtt 

Mädd- da meäʹcctäällministeria lij jieʹllitauddlääʹjj (76/2021) 37 § 2 da 3 momeeʹnt nuäjain 
tuʹmmjam: 
 

1 § 

Tuʹmmstõõǥǥ mieʹrr da kõskkvuõtt lääʹjjšiõttummša 

Täin tuʹmmstõõǥǥin vuâđđeet rääʹjtemvuuʹd kuõʹli Gyrodactylus salaris -njuämmʼmõõžž (G. 
salaris -njuämmʼmõš) leävvnummuž cõggâm diõtt di mieʹrreet ǩiõlddjin, määinain, rääʹjtõõzzin 
da õõlǥtõõzzin, koid jääʹǩǩtet rääʹjtemvuuʹdest.  
 

2 § 

Meäʹrteeʹlm 

Tän tuʹmmstõõǥǥâst juuʹrdet kuõʹlivuiʹm pâʹjjklaʹsse Agnatha di klaassid Chondrichytes, Sar-
copterygii da Actinopterygii kuulli õnnum leʹbe luâđväärlaž čääʹccjieʹllʼjid, jeät kuuitâǥ tõi 
siõmmnid. 
 

3 § 

Rääʹjtemvuʹvdd G. salaris -njuämmʼmõõžž leävvnummuž cõggâm diõtt 

Rääʹjtemvoudda G. salaris -njuämmʼmõõžž leävvnummuž cõggâm diõtt (rääʹjtemvuʹvdd) 
koʹlle Lääʹddjânnam čäccõsvuuʹd lokku vääʹldǩani Tiânnu da Njauddâmjooǥǥ čäccõsvuuʹdid.  

Rääʹjtemvuʹvdd juâkkââtt kueiʹt vuässa: 
1) Paaččjooǥǥ, Uutuajooǥǥ da Tuållâmjooǥǥ čäccõsvuuʹd (tuâsttnjõsvuʹvdd); da 
2) tuâsttnjõsvuuʹd åålǥpeällsaž rääʹjtemvoudda kuulli čäccõsvuuʹd (jiõččveärlaž 

rääʹjtemvuʹvdd). 
 

4 § 

Ǩiõld seʹrdded jieʹlli kuõʹlid rääʹjtemvuuʹdest da rääʹjtemvuuʹd seʹst 

Jieʹlli kuõʹli serddmõš rääʹjtemvuuʹdest Tiânnu da Njauddâmjooǥǥ čäccõsvuuʹdid da 
jiõččveärlaž rääʹjtemvuuʹdest tuâsttnjõsvoudda lij ǩiõlddum. 
 

5 § 

Kuõʹli siõmmni serddmõš rääʹjtemvuuʹdest da rääʹjtemvuuʹd seʹst 

Kuõʹli čuõlmmuum siõmmnid vuäǯǯ seʹrdded rääʹjtemvuuʹdest Tiânnu da Njauddâmjooǥǥ 
čäccõsvuuʹdid da jiõččveärlaž rääʹjtemvuuʹdest tuâsttnjõsvoudda tåʹlǩ oudldeeʹl, što meeiʹn lie 

âiʹddepõččum da čâʹlmmceäkldõstääʹzzest ǩiõttʼtõllum mõõntõõllmõõžžin, kååʹtt hiâvat G. sa-
laris -parasiittid, kook lie vueiʹtlvânji meeiʹn âʹlnn.  
 

6 § 

Viõʹǩǩepuättmõš 

Tät tuʹmmstõk puätt viõʹǩǩe njuhččmannu 21. peeiʹv 2021. 
 
 
Heʹlssnest 13.4.2021 

 
 
 
 

Mädd- da meäʹcctäällminister Jari Leppä ministeri  
 
 
 
 

Saǥstõõlli veʹrǧǧooumaž Kajsa Hakulin 

